Монгол Улсын Их Хурлын 2015 оны намрын ээлжит чуулганы 

2016 оны 01 дүгээр сарын 21-ний өдөр /Пүрэв гараг/-ийн 

нэгдсэн хуралдааны гар тэмдэглэл


Улсын Их Хурлын дарга З.Энхболд ирц, хэлэлцэх асуудлыг танилцуулж, хуралдааныг даргалав.


Хуралдаан ирвэл зохих 76 гишүүнээс 39 гишүүн ирж, 51,3 хувийн ирцтэйгээр 15 цаг 07 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 


Чөлөөтэй: Н.Батцэрэг, Ц.Баярсайхан, С.Бямбацогт, Я.Содбаатар;

Эмнэлгийн чөлөөтэй: Д.Тэрбишдагва;


Тасалсан: Сундуйн Батболд, Сүхбаатарын Батболд, Х.Баттулга, Б.Бат-Эрдэнэ, С.Ганбаатар, Ц.Даваасүрэн, Ц.Дашдорж, Д.Лүндээжанцан, Ц.Нямдорж, Д.Оюунхорол, Я.Санжмятав, Д.Сарангэрэл, О.Содбилэг, Г.Уянга, Д.Хаянхярваа, Ч.Хүрэлбаатар, Б.Чойжилсүрэн, Л.Энх-Амгалан, Ж.Энхбаяр, М.Энхболд, Н.Энхболд, Ж.Эрдэнэбат.


Улсын Их Хурлын дарга З.Энхболд Монгол Улсын Үндсэн хуулийн цэцийн тухай хуульд өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай, Иргэний хуульд нэмэлт оруулах тухай, Үл хөдлөх эд хөрөнгийн барьцааны тухай хуульд өөрчлөлт оруулах тухай хуулиудын эцсийн найруулгыг танилцуулав. Эцсийн найруулгатай холбогдуулан Улсын Их Хурлын гишүүдээс асуулт гараагүй болно.


1.Монгол Улсын Үндсэн хуулийн цэцийн тухай хуульд өөрчлөлт оруулах тухай хуулийн эцсийн найруулгатай холбогдуулан Улсын Их Хурлын гишүүн Х.Тэмүүжин санал хэлж, уг саналыг хүлээн авсан болно.


Улсын Их Хурлын гишүүд дээрх хуулиудын эцсийн найруулгатай 15:11 цагт танилцлаа.


Нэг.Зарим Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын төсөл.


Хуралдаанд Төрийн байгуулалтын байнгын хорооны ажлын албаны референт Б.Төрболд байлцав. 


Улсын Их Хурлын дарга З.Энхболд Улсын Их Хурлын гишүүн Намдагийн Батцэрэгийг Эдийн засгийн байнгын хорооны, Улсын Их Хурлын гишүүн Гаваагийн Батхүүг Төрийн байгуулалтын байнгын хорооны гишүүнээр тус тус батлах тухай Улсын Их Хурлын тогтоолын төслийг танилцуулав.


З.Энхболд: -Зарим Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын төслийг батлах санал хураалт явуулъя.


Зөвшөөрсөн:
36


Татгалзсан:

13


Бүгд:


49


73.5 хувийн саналаар тогтоол батлагдлаа.


Улсын Их Хурлын дарга З.Энхболд Зарим Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын эцсийн найруулгыг танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.


Улсын Их Хурлын гишүүд дээрх тогтоолын эцсийн найруулгатай танилцлаа.


Нэгдсэн хуралдаан 15 цаг 14 минутад завсарлаж, Төрийн байгуулалтын байнгын хорооны хуралдааныг хуралдуулахаар тогтов.


Энэ өдрийн чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль зүйн үйлчилгээ хариуцсан нарийн бичгийн даргын үүргийг түр орлон гүйцэтгэгч П.Амаржаргал, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Н.Цогтсайхан, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.


Хуралдаан 7 минут үргэлжилж, 76 гишүүнээс 49 гишүүн ирж, 69,4 хувийн ирцтэйгээр 15 цаг 14 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА



Б.БОЛДБААТАР


Тэмдэглэл хөтөлсөн:

ПРОТОКОЛЫН АЛБАНЫ ШИНЖЭЭЧ Б.БАТГЭРЭЛ
УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ
2016 ОНЫ 01 ДҮГЭЭР САРЫН 21-НИЙ ӨДРИЙН НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

З.Энхболд: -Танхимд орж ирсэн гишүүд картаа хийе. 


38 гишүүн байна, 1 гишүүн ирвэл ирц хүрчих гээд байна. Одоогийн байдлаар ирц Ардчилсан нам 88,6 хувь, 31 гишүүн. МАН 26 гишүүн ирэхээс хэн ч ирээгүй, 0 хувь. Шударга ёс эвсэл 10 гишүүнээс 5 ирж, 50 хувь, Иргэний зориг ногоон нам хоёр гишүүнээс хоёулаа ирж, 100 хувь. Бие даагч 3 гишүүн ирэхээс хэн ч ирээгүй, 0 хувь байна.

Бүлгийн дарга нар ирцээ бүрдүүлье.


39 гишүүн ирж 51,3 хувийн ирцээр ирц бүрдлээ. 


Өнөөдрийн 2016 оны намрын ээлжит чуулганы 1 сарын 21-ний өдрийн ээлжит хуралдаан байна. Ээлжит хуралдаанд ганцхан асуудал байгаа.


Байнгын хорооны бүрэлдэхүүнд өөрчлөлт оруулах тухй Улсын Их Хурлын тогтоол.


Баталсан хуулиудын эцсийн найруулыг сонсоно.


Өглөө Төрийн байгуулалт ирцгүйгээс хуралдаж чадаагүй. Үүний дараа Төрийн байгуулалт хуралдана.


Ардчилсан нам 35-аас 32, 91,4 хувь. МАН 26-аас 3, 11,5 хувь, Шударга ёс эвсэл 10 гишүүнээс 6 ирж, 60 хувь. Иргэний зориг ногоон нам 2 гишүүнээс хоёулаа ирж 100, бие даагчид хэн ч ирээгүй байна.

8.30-аас хойш Байнгын хороо ирц хүлээгээд хуралдаж чадаагүй байна. 


Баталсан хуулиудын эцсийн найруулгыг сонсъё.


Монгол Улсын Үндсэн хуулийн цэцийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?

-Тэмүүжин гишүүн.


Х.Тэмүүжин:  -Эртээд хуулийн төслийг батлах үед бас ярьж байсан. Одоогийн Эрүүгийн хууль болон Эрүүгийн процессын хуулиуд дээр нотлох баримттай холбоотой асуудал дээр дуу, дүрс гэж биш, дуу, дүрсний, дүрс, дууны гэж гурван хэлбэрийг хуульчилж байгаа юм билээ. Тийм учраас тэр хуулиуддаа нийцүүлээд дуу, дүрс гэснийг дуу, дүрсний, дүрс, зураас, дууны бичлэг гэж найруулгынх нь хувьд өөрчлөх.


З.Энхболд:  -Бичлэгээ жигдрүүлэх.


Х.Тэмүүжин: -Бусад хуультайгаа ижилсэж жигдрүүлэх зорилготой. 


Хоёрт нь, удаан жил.


З.Энхболд:  -Тэмүүжин гишүүн ээ, байж байгаарай. Нэг, нэгээр нь аваадахъя.


-Саяынхыг авлаа.


Дараагийнх нь, Тэмүүжин гишүүн дахиад хэлье.


Х.Тэмүүжин: -Түүнчлэн мөн зүйлийн 7 дахь хэсэг буюу 29 дүгээр зүйлийн 3 дахь хэсгийн “удаан” гэсний ард “жил” гэдэг нь хаягдчихсан юм билээ. Удаан жил гэж байх ёстой нь дангаараа удаан гээд бичигдчихсэн.


З.Энхболд:  -Ингээд болсон уу?


-Үүнийг авлаа.


Х.Тэмүүжин:  -Дахиад хоёр санал байгаа. 


Гуравт нь болохоор мөн зүйлийн 8 дахь хэсэг буюу 35 дугаар зүйлийн 3 дахь хэсгийн тусгайд нь гэсэн нь өөрөө илүү бичигдчихсэн юм билээ.


З.Энхболд:  -Үүнийг авлаа.


Х.Тэмүүжин:  -Дөрөвт нь, яг саяынхтай адилхан, дуу, дүрс гэснийг дуу, дүрсний, дүрс дууны гэж мөн зүйлийн 8 дахь хэсгийн 35 дугаар зүйлийн 3 дахь хэсгийг. Тэгээд “хөтлөхийн” гэснийг “хөтлөх” гэж бичих юм билээ.


З.Энхболд:  -Түрүүн баталсантай адилхан юм байна.


Дараагийнх нь илүү үг үү?


Х.Тэмүүжин: - Хөтлөхийн гээд биччихсэн, тэр нь зүгээр хөтлөх. Тэмдэглэл хөтлөх гээд дуусах ёстой юм билээ.

З.Энхболд:  -Энэ редакцийг авлаа.

Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?


-Алга байна, сонссоноор тооцлоо.

Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?


-Алга байна, сонссоноор тооцлоо.

Одоо Ипотекийн хоёр хуулийн эцсийн найруулгыг асууя.


Иргэний хуульд нэмэлт оруулах тухай хуулийн эцсийн найруулга дээр саналтай гишүүн байна уу?


-Алга байна, сонссоноор тооцлоо.


Үл хөдлөх эд хөрөнгийн барьцааны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу?


-Алга байна, сонссоноор тооцлоо.


Хэлэлцэх асуудалдаа оръё.


Нэг. Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолыг хэлэлцэнэ.


Улсын Их Хурал дахь Ардчилсан намын бүлэг болон Шударга ёс, эвслийн бүлгээс хоёр албан бичиг ирсэн. Үүний дагуу Улсын Их Хурлын тогтоолын төсөл боловсруулсан. Гишүүдэд тарааж өгсөн байгаа.


Тогтоолыг уншиж өгье.


Зарим Байнгын хорооны бүрэлдэхүүнд өөрчлөлт оруулах тухай.


Монгол Улсын Их Хурлын тухай хуулийн 7 дугаар зүйлийн 7.1.7 дахь заалт, Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.3 дахь хэсгийг үндэслэн Монгол Улсын Их Хурлаас ТОГТООХ нь:


1.Улсын Их Хурлын гишүүн Намдагийн Батцэрэгийг Төрийн байгуулалтын байнгын хорооны, Улсын Их Хурлын гишүүн Гаваагийн Батхүүг Эдийн засгийн байнгын хорооны бүрэлдэхүүнээс тус тус чөлөөлсүгэй.


2.Улсын Их Хурлын Намдагийн Батцэрэгийг Эдийн засгийн байнгын хорооны, Улсын Их Хурлын гишүүн Гаваагийн Батхүүг Төрийн байгуулалтын байнгын хорооны гишүүнээр тус тус баталсугай.


3.Энэ тогтоолыг батлагдсан өдрөөс эхлэн дагаж мөрдсүгэй.

Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын төслийг баталъя гэсэн санал хураая.


-Асуулт байдаггүй, шууд санал хураалт явуулдаг тогтоол байна.

Нэг гишүүн гарч, нэг гишүүн Байнгын хороонд орж байна. Юу нь болохгүй байгаа юм бэ?


Санал хураалт:


49 гишүүн оролцож 36 гишүүн зөвшөөрч, 73,5 хувийн саналаар Байнгын хорооны бүрэлдэхүүнд өөрчлөлт оруулах тухай тогтоол батлагдлаа.

Л.Цог:  -Бүлэг хуралдаагүй байхгүй юу.


З.Энхболд:  -Баянсэлэнгэ гэсэн гарын үсэгтэй бичиг байна. Баянсэлэнгэ бүлгийн дэд дарга учраас ийм бичиг ирүүлэх эрхтэй.


Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын эцсийн найруулга дээр саналтай гишүүн байна уу?


-Алга байна, сонссоноор тооцлоо.

Чуулган завсарлалаа. Төрийн байгуулалтын байнгын хороо одоо хуралд. 


Төрийн байгуулалтын байнгын хорооны дараа чуулган үргэлжлүүлэн хуралдана.


Бичлэг буулгасан:


ПРОТОКОЛЫН АЛБАНЫ ШИНЖЭЭЧ Б.БАТГЭРЭЛ
5

